
Shri Paramadhava Stuti

శ్రీపరమాధవస్తుతిః

శ్రీమాన్  వేఙ్కటనాథార్యః కవితార్కికకేసరీ ।
వేదాన్తాచార్యవర్యో మే సన్నిధత్తాం సదా హృది ॥ ౧॥
శ్రీమత్యాశ్రితసన్తానః   శ్రీశైలాగ్రే   కృతాలయః ।
కరోతు కమలాకాన్తః కామితం నః ఫలం మహత్ ॥౨॥
రమారమణ వాఞ్ఛితం వితర దాసదాసాయ మే

రసారమణిభాలభూతిలకితాహిశైలాలయ  ।
కుచేలమివ గోపికావశగజానకీనాథ భో

విభీషణమివావ మాం విహితభక్తిపూర్తిం విభో ॥ ౩॥
యదమ్బుకణికాశ్రితాః  ప్రతిదశం  మరుత్పోతకా-

శ్చలన్త ఇహ చఙ్క్రమాద్యలసచేతసః ప్రాణినః  ।
పునన్తి పురుషోత్తమామ్బురుహిణీ మనోహారిణీ

పునర్జనిభయం  త్వియం హరతు మే సకృన్మజ్జనాత్  ॥ ౪॥
నమజ్జనతమశ్ఛటాకబలనైకబద్ధాదరం  

నభోమణిమివాపరం నక్సరోజినీసేవితమ్ ।
నమామ్యహమముం ముహుర్నభసి రోచమానం సదా

నగేన్ద్రమురగాధిపాభిధముదూఢనారాయణమ్  ॥ ౫॥
ప్రపత్తిఫలకారణం   ప్రణమదార్తివిద్రావణం 

ఫణీన్ద్రగిరిభూషణం  భగవదఙ్ఘ్రియుగ్మార్పితమ్  ।
యదేతదహమిన్దిరాకుచతటద్వయీలాఞ్ఛనం

యదేవ నిఖిలత్రయీశిఖరలాల్యమద్యాశ్రయే   ॥౬॥
విరిఞ్చభవదేవరాడిహితనిత్యపూజోజ్జ్వలం

వియత్సరిదుపాహృతైర్విమలతోయపద్మోత్పలైః   ।
విధూతశకటాసురం విహితగౌతమస్త్రీసుఖం

విభోః పదయుగార్పణం విజయతే ఫణీన్ద్రాచలే  ॥ ౭॥

శ్రీపరమాధవస్తుతిః

విధూతవినతాపదం విబుధవృన్దవన్ధం   సదా
వినౌమి వినతాసుతం విహగరాజమేనం విభుమ్ ।

య ఏత్య యుధి రావణిప్రహితఘోరనాగాస్త్రతో 
రరక్ష సహవానరైర్ఝటితి   సానుజం రాఘవమ్ ॥౮॥

యథా హరిపదావనీయుగమవర్ణయత్తత్వత -
స్త్రయీశిఖరదేశికః  కిల సహస్రధా  యత్పురా ।

తథైవ  బహుధా తనుం దధదివాత్ర నానాకృతే
ర్విభాతి జగదీశితుశ్చరణరక్షణైకాదరమ్  ॥౨॥

ఇదం సరసిజా (లయా) కమనపాదరక్షాద్వయీ-

శతం హరతు మే తమశ్శతసహస్రజన్మార్జితమ్   ।
యదాశ్రయతయా  జగత్త్రితయవిక్రమైకక్షమం  

బభూవ పరమాత్మనోఽప్యనుపమస్య పాదామ్బుజమ్ ॥ ౧౦॥
స్ఫురత్కనకభిత్తికాఘటితచిత్రరత్నప్రభా  -

పరీతమిదమిన్దిరారమణమన్దిరం   రాజతే ।
యదీయమిహ దర్శనం భవతి ముక్తిదం దేహినాం

వినా ఝటితి సత్క్రియాం జననచక్రమాసేదుషామ్  ॥ ౧౧॥
నమస్తస్మై  యస్మిన్ వసతి పరమాత్మా స భగవాన్

రమాభూనీలాభిః సహ విహృతిలోలాభిరతులః ।
విమానం రత్నాఢ్యం జగతి యదహీన్ద్రక్షితిభృతః

శిరోరత్నం విష్వక్ స్ఫురతి మహదానన్దనిలయమ్  ॥ ౧౨॥
ఇదం నమోఽస్మద్గురవే  చ తస్మై

భూయస్తదాచార్యపరమ్పరాభ్యః ।
త్రయ్యన్తగుర్వాదియతీశ్వరశ్రీ  -
శఠారిసేనేశరమాధిపేభ్యః ॥ ౧౩॥

వన్దే మన్దారమాలాధరమిహ  మహసాం వృన్దమిన్దీవరాభం 
వన్ద్యం  వన్దారుకాణామనవధికదయానన్దకన్దం    ముకున్దమ్  ।

నానా త్వామ్రాయవేద్యం  విలసతి ఫణిరాడ్భూభృదగ్రే రమాభూ-

నీలాలీలానుకూలం విమలతరమిదం విశ్వరక్షాధురీణమ్ ॥ ౧౪॥
వాఞ్ఛాధికం ప్రణమతాం  ఫలమత్ర దాతుం

వాతన్ధయాద్రిశిఖరే   వసతో మురారేః ।
పాదద్వయం పరిసరానమతో మమేద-
ముత్తంసపల్లవరుచిం  విదధాతు మౌలౌ ॥ ౧౫॥

ఉపనతహరచూడాచన్ద్రలేఖాభిముక్తా -
మృతసురుచిరబిన్దుశ్రేణికేవేయమాశు   ।

విదలితనవముక్తాజాలగౌరా మురారే-
శ్చరణనఖరరేఖా శాశ్వనీ నః పునాతు ॥ ౧౬॥

పాదాభివన్దనకృతే  పరమాత్మనో ను
శ్రీనాథపాదకటకాకృతిమభ్యుపేత్య  ।

సంలక్ష్యతే కిమయమద్య స చిత్రభాను -

ర్నో చేత్ కుతోఽస్య విభువిష్ణుపదోపసేవా  ॥ ౧౭॥
జఙ్ఘాద్వయీ  జగదధీశితురస్య రమ్యా

జేతుః స్మరస్య జయకాహలికాయుగీవ ।
ఆభాతి చారుమణినూపురకాన్తిచిత్రా

యస్యాం మనాంసి యమినాం సతతం రమన్తే ॥ ౧౮॥
వృత్తా విచిత్రవసుధారమణీనిజాఙ్గ  -
లావణ్యదర్శనలసన్మణిదర్పణశ్రీః  ।

అద్యైవ  మే మహదఘౌఘతమిస్రమేషా
విశ్వేశజానుయుగలీ శిథిలీకరోతు ॥ ౧౯॥

సౌన్దర్యసమ్పదుదయాకులపారిజాతౌ
సంవీతపీతవసనౌ సదృశావిమౌ తౌ ।

నీలారమావసుమతీనియతోపధానే
నేతుః శ్రియః  శ్రయతు  మే మతిరూరుకాణ్డౌ ॥౨౦॥

ఆబద్ధపీతవసనా  నవరత్నకాఞ్చీ-
సంవేష్టితా  కటితటీ కమలాధిపస్య ।

పర్యన్తహాటకమహీచ లసద్విచిత్ర -
రత్నద్యుతిః స్ఫురతి సేయమిహాఞ్జనాద్రేః   ॥౨౧॥

రమ్యా రమారమణనాభిరసౌ గభీరా
రాజీవజన్మజననీ జగతాం విధాత్రీ ।

తద్దేహకాన్తియమునాసరితోఽద్భుతశ్రీ  -
రావర్తవిభ్రమమితో  విదధాతి నూనమ్ ॥౨౨॥

వక్షఃస్థలీవిహరదమ్బుధికన్యకాయా
హస్తోచ్చలత్కమలరేణుకరమ్బితేన ।

లిప్తం విభాతి వపురస్య సుచన్దనేన
బాలాతపారుణమివాగ్రతదం  మహాద్రేః  ॥౨౩॥

ఆనీలభాసురవిశాలభుజాన్తరాల-
వ్యోమస్ఫురత్పృథులమౌక్తికహారనద్యాః ।

హేమాబ్జపఙ్క్తిరివ   కౌస్తుభకాన్తిరేఖా
శ్రీవత్సదీధితిచలన్మధుపాలిరస్య  ॥౨౪॥

శఙ్ఖం  శశాఙ్కధవలాఙ్గమసౌ  దధానో
వామే సదా కరతలే వరదానహేస్తః ।

సంలక్ష్యతే ఖలు లసన్నిజకన్ధరస్య
సాయం పరీక్షితుమివాస్య చ కణ్ఠదఘ్రమ్   ॥౨౫॥

హస్తామ్బుజేన విధృతం విమలం రథాఙ్గ -
మాలోక్యతే జలధిజాధిపతేరముష్య ।

యద్దక్షిణేన  నవనీరదనీలకాన్తే-
రర్కస్య మణ్డలమివోదయశైలమూర్ధ్నా    ॥౨౬॥

కస్తూరికాకలితచారుకలఙ్కభాజో
మన్దస్మితద్యుతిభరాకులచన్ద్రికస్య   ।

చన్ద్రస్య  చాస్యముఖచన్ద్రమసః  కలాభిః
పూర్ణస్య  కః సతతమత్ర వదేత సామ్యమ్ ॥౨౭॥

ఆలోమనీలకుటిలాలకజాలనూత్న
జీమూతపఙ్క్తిపరివేష్టితమూలభాగః   ।

సంలక్ష్యతే మురరిపోర్మణిమౌలిరేష
భాస్వత్కరాక్రమితమూర్తిరివాద్రిరాజః   ॥౨౮॥

తత్తాదృక్ధృతశార్ఙ్గచాపరుచిరో   వక్షఃస్థలక్ష్మీతటి -
త్కారుణ్యామృతవృష్టిరద్భుతదరధ్వానాతిభీమారవః  ।

ముక్తాహారబలాకసన్తతియుతోమూర్ధ్న్యఞ్జనక్ష్మాభృతః 

పుణ్యశ్రీర్వనమాలయా  విజయతే శ్రోవిష్ణుకాలామ్బుదః   ॥౨౯॥
హస్తోదఞ్చితశఙ్ఖచక్రరుచిభిః   సర్వాః సముద్భాసయన్

ఆశాస్తాదృగనర్ఘ్యరత్నరుచితైరాకల్పితో   భూషణైః  ।
అగ్రే కాఞ్చనమౌలికుణ్డలలసత్కేయూరహారాదిభి -
ర్భాతి శ్రీగిరినాయకః  సహ మయాపూర్ణేన్దుబిమ్బాననః   ॥ ౩౦॥

తం వన్దే తపనీయచేలమనఘం తారాధిపార్కేక్షణం
తారాజాలవిశుద్భమౌక్తికలసన్మాలాభిరామోరసమ్ ।

శ్రుత్యన్తప్రతిపాద్యనైజచరితః     శ్రీమాన్  దయావారిధిః
శ్రీశైలాగ్రనికేతనః    శ్రితపరిత్రాతేతి   యో విశ్రుతః  ॥ ౩౧॥

శ్రీమన్మీనశరీర  మామవ మహాకూర్మాఙ్గ కోలాకృతే ।
పాహి శ్రీనరసింహ  వామనతనో విష్ణో దయావారిధే ।

భాస్వద్భార్గవరామ  రాఘవ కృపామూర్తే హలిన్ మాధవ
శ్రీకృష్ణాఖిలలోకనాథ   సహసా కల్కిన్ మురారే విభో ॥ ౩౨॥

త్రాహి  త్రాహి  దయానిధే ఝటితి మాం దారిద్ర్యనక్రాననా  -

దన్తస్తీవ్రఋణాఖ్యదన్తనికరైరాపీడితాఙ్గం     సదా ।
పద్మాకాముక పాదయోనిపతితం పద్మాక్ష తే త్వం జవా-

న్నో చేత్ కా గతిరత్ర మే త్రిజగతాం  మధ్యే త్వదన్యా విభో ॥ ౩౩॥
నక్రగ్రస్తపదః    స నాథ కరిగడాక్రుశ్య  మూలేతి న

త్రాతః  కిం భవతా త్రిలోకపతినా  తూర్ణం  సమాగచ్ఛతా ।
హా కృష్ణేత్యవమానితామపి  పరైరనే  కురూణాం ముహుః

క్రోశన్తీం   సహసా రరక్ష భువి కః కృష్ణాం  త్వదన్యస్తు తామ్ ॥ ౩౪॥
ఖ్యాతిః ఖల్విహ పర్యపాలయ ఇతి హి త్వం రామమూర్తిః పురా

శ్రీమన్  వాలినిరస్తమాత్మసచివైరన్యం  వనాన్తం గతమ్ ।
దీనం దీనశరణ్య సాధు సహసా సుగ్రీవమాశ్వాస్య  తం

రాజ్యస్థం  కలయన్నిహత్య తదరిం చాత్మార్థసిద్ధిచ్ఛలాత్   ॥ ౩౫॥
ఏవమ్ప్రాయా మహాత్మన్నిరవధికదయాసిన్ధునా  బన్ధునా  న

త్రాతా  భీతా జగత్యాం కతి కతి వివిధోపద్రవాద్దేహభాజః   ।
లోకస్యాస్య త్వయా శ్రీరమణ  తదహమప్యేక ఏవాద్య తేషాం

క్షిప్రం  సంరక్ష పాపాదనితరశరణం మామిమం త్వత్కటాక్షైః ॥ ౩౬॥

విస్మృత్యాస్మత్కృతాని ప్రతిజననమసత్కృత్యజాలాన్యమేయా -

న్యద్య త్వన్దీనబన్ధో  సకృదపి రచితామానతిం వా స్తుతిం వా ।
వ్యాజీకృత్య ప్రసన్నో  యది మయి కృపయా వర్తసే తత్తవ స్యా-
ద్యుక్తం ఖల్వన్యథా చేదనవధికదయాపారవశ్యస్య నైవ  ॥ ౩౭॥

సద్యః ప్రసీద  జగదీశ యథా భవేయం
దారిద్ర్యదుఃఖఋణసఙ్కటతో  విముక్తః ।

శ్రీమన్నథ  ప్రణతరక్షక  మాం ప్రపన్నం
సంయోజయస్వ సమయే భవదఙ్ఘ్రి  (కా)భ్యామ్ ॥ ౩౮॥

రమాకాన్త స్వాన్తం రఘువర నితాన్తం మదవశాత్
పరిభ్రాన్తం   పాపోన్ముఖమనిశమున్మత్తచరితమ్ ।

నిగృహ్యేతత్ క్షిప్రం  నిరవధిదయాబ్ధే మమ భవ-
త్పదామ్భోజద్వన్ద్వే  కలయ చిరలీలాపరవశమ్ ॥ ౩౯॥

స్వధామ్నో వైకుణ్ఠాదపి   వరమిదం పన్నగగిరేః
శిరస్తుఙ్గం  శ్రీమన్నితి  యదవతీర్ణోఽసి  రమయా ।

సుయుక్తం తత్తస్మాదపి గతవతో ధన్వినగారం
హరే కో వా లాభస్తవ కథయ గోదాలయమిదమ్ ॥ ౪౦॥

తతః శ్రీవైకుణ్ఠాదపి    సుభగమిత్యేతదధునా
మృషా శేషక్షోణీధరశిఖరమభ్యేత్య వససి ।

యదేతత్ కిన్తు శ్రీరమణ  కరుణాసార భగవన్
ముదా గోదాపాణిగ్రహణకరణాయైవ   నియతమ్ ॥ ౪౧॥

వన్దే తమిన్దిరాకాన్తం  మన్దేతరకృపారసమ్  ।
ఇన్దీవరదలశ్యామమిన్దుబిమ్బసదృఙ్ముఖమ్   ॥ ౪౨॥
వేదం చ శాస్త్రమనవద్యమధీశ  లక్ష్మ్యాః

సత్యం కురుష్వ భవ సత్యవచోఽగ్రణీస్త్వమ్  ।
దత్త్వా క్షణేన మదభీప్సితమద్య శేష-
క్షోణీభృదీశ వినతం కురు మాం కృతార్థమ్  ॥ ౪౩॥

గ్రామారామక్షితిధనపశువ్రాతభూషాసుభృత్య  -
స్థానీయాద్యౌరిహ  బహువిధైః  సాధనైశ్చానపేక్షమ్  ।

భూయో నిత్యం జయతి మహదారాధనం యస్య శేష-

క్షోణీభర్తుః శిరసి వసతః శ్రీధరం  తం ప్రపద్యే  ॥ ౪౪॥
తస్మాదద్యైవ  లక్ష్మీపరిబృఢ సహసా దుఃసహాం దుర్దశాం  మే

ఛిత్త్వైమా  వేఙ్కటక్ష్మాధరనిలయ హరే పూర్వపాపోపలబ్ధామ్  ।
దత్త్వా మద్వాఞ్ఛితార్థ సకలమపి బలాదైహికాముష్మికాఖ్యం

భక్తిం పాదాబ్జయోస్తే  భవదురితగతిధ్వంసినీం రక్ష మాం త్వమ్ ॥ ౪౫॥
ఇతి తాతయార్యకవినా వినిర్మితా
మితబుద్ధినాపి  కృపయామురద్విషః ।

పఠతామభీష్టఫలదా  సతామియం
ముదమాతనోతు పరమాధవస్తుతిః ॥ ౪౬॥

ఇతి శ్రీపరమాధవస్తుతిః  సమ్పూర్ణా ।

